
I Kometsion gualo hagas ma’establesi gi halom CNMI apman na tiempo.  Gi  
duranten i administrasion i Chapanis, i CNMI ginen uno na mayot patte gi kontribusion 
produkton asukat para i tano.  Lao esta pago i komunidat gualo giya CNMI trabiha ti 
ma’adopta i man mapraktika na maneran gualo ni man ma’usa giya Estados Unidos 
Amerika.  Meggai na lanchero siha guine ma’usa i aladu (heavy tilling) bokbuk 
chaguan yan maregan hilu tano (surface Irrigation).  Esti siha na prinaktika man makat 
na cho’cho yan ti gof maolek para i los kuantos ha na guinaha ni man naturat siha.   
Fanggualu’an gi adbetu na odda hana guaguaha malingon guinahan i hilo odda mineral 
siha gi milak (erosion).  I guinahan i edda (sediment) siempre humuyong esta i tasi ya ha 
estodba i kuraling yan I linala i guihan yan i lugat siha.  Despues i isla siha siempre 
tumaya sagan pumeska yan finkas ginen i mamati siha komu sagan turista siha. 
 

Pot i kinalamten i ekonomian i tano-ta siha yan i kinahulon i gasto, prisisu na 
i man lokat na komunidat i man guagualo u masusteni yan adahi i guinahan i tano yan 
minanehan produkto siha. 
 

I setbision Edukasion yan Cooperative Research Extension gi Kolehon Northern 
Marianas (NMC-CREES) komu uno gi checho-ñiha gi bandan Agrikuttura, ma’asiste 
i lanchero siha pot ganansian i gualo siha.  Man machogue esti siha sigun i konsiderasion 
i tradisionat yan modetno gi prinatikan fanggualu’an yan ma’enfasisa pot i guinahan i  
edda yan i hanom.  Pot i kinahulon i populasion, i tano humasan yan espesiatmiente i  
dankulo na probleman i hanom, pot i kualidat hanom yan ti sufisiente gi isla siha, 
 

I NMC-CREES nuebo ni ha chule un patte gi tano, ni gaige i mineddong gi 
sisientai dos mit, nuebe sientos, biente nuebe (62,929) sq. meters osino makatkula gi sais 
(6) hektaria.  I proposition esti na chinile para u ma’establesi sagan estudiu yan 
demonstrasion agrikuttura para ineyak prinaktika siha pot gualo.  Esti para u nahe 
i lancheron i isla siha primet na ekspirensia gi modetno na gumualo.  Lokkue i gualo 
demonstrasion para u masetbe komu sentron man produsen agrikuttura yan estudianten 
High School yan Kolehu ni man gai interes gi bandan agrikuttura yan lokkue i  
pupbliku hinerat ni para u ma’egga yan tatiye gi lancherian-niha yan addin. 

Pot i hinatsan sufisienten mihinilat yan ganansia gi hinasson estudiun scientific, 
I NMC-CREES ha intensiona para u ribaha i minalingon i guinahan i edda (erosion) yan 
i kantidan ma’usan hanom, ya u mapraktika i sigiente siha gi gualo domonstrasion: 
 

 Contour Farming 
 

 Mulching 
 

 No-Till Vegetable Production 
 

 Micro Irrigation 
 

 Intercropping Tree/Schrubs 
 

I techniques siha ni man madeskribe gi sigiente pahina siha siña ma’usa gi addin  
santatte (backyard garden) kontodo gi gualu kometsiu.  Ti man mapot na areklo,  
menos cho’chu yan man naturat na guinaha siha yan ayudo para sufisiente yan ganansia  
para i lanchero.  Lokkue inadahe yan ayudon i kualidat hanom (groundwater) gi isla 
siha yan kontodo i ma’usan i tano para minaulek i komunidat enteramente. 
 
 
 Para mas infotmasion pot i programa osino i programan NMC-CREES siña un 
 

sodda gi internet www.crees.org 
 

pat agang (670) 234-5498 ext. 1707 

Contour Farming 
 

 Kana todo i maolek na tano gi halom CNMI gaige gi hilo oksu siha.  Dumaña 
yan I mapraktika na modelun gumualo, ni ma’aladun tunas, esti muna gai minetgot  
manglo yan milak ni ha kilile i guinahan i edda gi tiempon uchan.  Ya enlugat de u  
ayuda i hanom tano gi fondu finagase huyong gi tasi i guinaha yan alimenton i edda. 
I minerat yan guinahan i tano ni finagase huyong debi manaye ni abonu, ya siempre 
kahulo i gasto para i lanchero.  Et mismo tiempo i pidasun asento (sediment) siha gi 
tasi ha fañagu  algae ni baba para linala i koraling. 
 

Para u alibio esti siha na problema, i NMC-CREES ha implimenta i sisteman 
Contour Farming gi gualo demonstrasion giya As Perdido.  I Contour Farming ha 
describe i modelu ni ma’aladu ya matatiye i fotman I eksu.  Esti ha ribaha i milak, 
sa dumispasio i kinalamten i hanom.  I kualidat i edda gai tiempo yan menos ma’usan 
i abonu.  i modelu ha alibio i hanom tano yan ha umenta i kualidat i hanom pot i menos 
chinepchop abonu papa gi fondu (aquifers). 
 
 I ma’usan luchan tinanom dikiki gi kanton i lucha siha mas ha adilanta i modelun 
Contour Farming.  Ginen esti na lucha siha (hedge rows) mas ha ribaha I erosion, i 
asento siha chinalao nui hedges siha.  I sustansia yan minerat siha mañaga gi tano. 
 
 I NMC CREES ha ayek para u tanom i chaguan ni mafana’an vetiver komu 
luchan hedge gi kanton i lucha siha.  Esti na klasen chaguan chaddek dokku ya esta 
annok na maolek kontra erosion gi todo i tano South East Asia.  I vetiver na chaguan 
matungo lokkue komu couscous grass pat wonder grass.  Originat ginen India, siña 
dokku maseha hafa na klema ni tropical pat subtropical.  Siña la’la’ gi i edda ni gai 
mina’asen yan ti mapot matanom yan ma’atendi.  Taya ha nisisita para u dokku 
direktamente na ininan somnak. 
 
 I vetiver nitrogen na tinanom, ni ha umenta sustansian I edda.  I an utot siha siña 
ma’usa para tampen i edda (mulch), na’ ga’ga pat para handicraft.  I species vetiver 
ni mapromote ni NMC-CREES tai simiya, pues tisiña na u dañu.  Para un tanom 
utot ha i haleña ya un tanom papa gi edda. 
 
  
 
 
 
 
 

 
 
 

4 
 
 



Otro talo minaulekña esti na chaguan ha kombida i insects siha para u fan 
mañada.  Esti siha na chada tisiña man la’la’ gi hilo i hagon vetiver. 
 
 I boniton esti i “Wonder Grass”, I sisteman I haleña.  I busu kahulo esta sinko 
(5) pi’e na fineda i hale tumunok esta dies (10) pie, pues ti ha chanda palu tinanom gi 
hanom, enlugat ha ayuda man “bomba hulo” hanom yan sustansia ginen papa  
odda, pues ha famaulek i finetgon yan lina’la’ i tinanom siha.  Man matanom akihot gi 
kanton i lucha siha, i vetiver ha kubre 50% gi suhetan erosion.  I minetgot i vetiver 
kapasidatña ha manteni i edda yan ha na metgot i man egging na lugat siha.  Kon- 
tiempo gumuaha bokka gi tatten i vetiver. 
 

An matanom i vetiver grass gi lucha siha debi u guaha apattao na kampo para u 
guaha chalan hanom yanggen tiempon uchan.  Komu guaha fache gi tatten i vetiver 
pues ti bumali i propositu.  I hanom debi u milalak gi chaguan.  I chalan hanom ni gai 
chaguan mas ha na despasio i milalak, ya sumaga i asento ti ha kilile.  I despasion i 
kinalamten i hanom mas gai chansa para u chinepchop in i edda ya ha famaulek i 
fondu, enlugat de u huyong gi tasi ya ti ma’usa. 
 
 I bintahe gi Contour Farming yan luchan vetiver mas tatkilu na kualidat  
Groundwater, menos erosion yan menos abonu, lokkue bintaha para entero komunidat. 
Guaha vetiver starter clumps  gi NMC-CREES. 

Mulching 
 
 I tradisionat na prinatikan gualo masotta i edda ti matampe.  Esti meggai 
binabaña siha:  I chaguan siha siña dokku ya mumetgot ya ha dirihi guato gi meggai 
na uson binenon chaguan pat mabokbuk chaguan humuyong tatkilo na gasto yan 
mas cho’chu’.  Chaddek i hanom appan ginen I atbeto na odda.  I appan hanom 
(evaporation) ti ennao ha chiña I ha nesisita mas marega, lao lokkue ha na mahetok 
i edda.  I primet kumahulo I gasto yan dankulo na minakat gi suplikan hanom gi  
halom I CNMI.  I tatatte ha estodba i minaulek I edda.  I tinanom siha gai minapot 
u fan dokku gi mahetok na odda. 
 
 Esti siha na problema siña ma’ataha ni mulching.  I mulching kumeke ilekña 
i edda siha gi kanton tinanom siha man matampe.  I tinampe siña ginen i plastic foil, 
papet ni man macha’chak pat an utut siha ginen i vetiver na chaguan.  Ti problema hafa 
na matiriat ma’usa para tampe.  I impottante guine I inina ni semnak, i hanom siña  
tumunok papa yan i materiat lamas, pues siña ma’alado halom gi edda despues de 
ma’akosecha. 
 
 I ide’an tampe (mulching) i para matampe i edda gi oriyan i tinanom siha.   
bintahe este para i chaguan sa ti nahong ininan somnak ni para u la’la, menos gasto 
yan cho’cho man bokbuk para i lanchero.  Etmas I tinanom gi gualo siha ti u achampa 
yan i chaguan para sustansia.  Mas sustansia kumeke ilekña mas  kosecha yan ganansia  
para i lanchero. 
 
 I mulching ha na mesgo i edda yan ha balansia i minaipen i edda.  Menos 
sustansia siempre appan,  i mesgo na odda ti u mahetok.  I hale siha libiano para u guadok 
papa i edda yan chaddek la’la, ya siña i tinanom siha mañule mas sustansia.  Pot mas i 
fuetsan i ichan mumenos.  Menos odda machalapon gi uriya ginen pineddong i hanom.  I 
tinekcha siha man gasgas, lao I mas presisu, menos malingon i sustansia siha. 

I maolek na plastic mulch (tampe) para i CNMI apaka, reflective surface.  Esti 
ti hana maipe i odda mampos.  I mas maolek na plastic mulch i ti gof UV resistant, 
pues chaddek lamas.  Ti debi na u maske one seeding-harvesting cycle.  Guaha foil 
gi metkao (market) ni siña matalon ma’usa.  Lao gai minakat gi bandan cho’cho. 
ma’alado ha i foil halom gi edda ya u lamas i mas konbiniente. 
 
 I ma’usan mulch ti mapot:  An uttut papet pat tinanom man machalapon ha gi 
uriyan tinanom siha.  I plastic mulch siña ma’usa yan inayuda ni man puan odda (ridger) 
esti na makina siña un ayao gi NMC CREES.  I primet pasu pua i sagan tinanom.  Pues 
pega i mulch foil.  I Segundo biahe na man pua, na la dankulo, ancho, pega i mulch gi 
hilo i edda.  I uttimo na pasu satpe i simiya pat pega i dineku gi halom hoyu siha. 
 
 Difirentes na tinanom siha ha nesisita difirentes na klasen mulching.  I organic 
mulching ni an chachak papet pat an utut tinanom man sen maolek para ma’is osino  
fioles.  I plastic mulch mas maolek para i tumates, neri, biringenas pat melon siha. 
 
 I maolek na ma’usan i mulch an dumaña yan i sisteman micro irrigation (un 
klasen sisteman man rega ni menos ma’usan hanom) ni madeskribe gi sigiente seksiona 
gi halom esti na lepblo. 
 
 An un atan i che’cho mulching kulan gai minakat, lao gi minagahet i inadahen 
gasto para man ripasa chaguan, binenon chaguan (herbicides) yan man rega hanom 
ni maolek na kusechan tinanom siha ninahe i mulching mas faburable. 

No- Till Farming 
 
 I man alado ma’usa para u hatsa i odda yan manaye matai/malayon hayu/tinanom 
ya ma’alado papa gi edda (organic matter).  Lokkue inayuda para u ma maneha i chaguan 
siha.  Lao ma’aladon i edda ha na chaddek i appan yan milak hanom.  Ya humuyong 
mumenos manaye tatte i tupon hanom siha, yan lokkue malingon sustansian I edda.  I 
edda mas mumahetok.  I hale tinanom siha tisiña la’la maolek gi anglo, mahetok odda ki  
gi halom mañaña,  mesgo na odda.   Para u kontra i inappan (evaporation), i lanchero siha 
u ma’usa mas hanom yan mas abonu siha para i tinanom siha.  Mas lokkue, ma’aladon i 
tano tinaka tiempo yan manesisita i man guaguan na makinaria siha.  I man alado ha 
esttraña i edda.  Todo estotbon odda esta guato gi minalingon maolek odda. 
 
 Uno na solusion este na problema siha i ma’usan i technique ni mafana’an no-till 
farming.  I mas ti mappot na modelu.  I para u ma’establesi i tano fanggualu’an, mana  
gasgas ha i lugat.  Taya ma’alado.  Man matanom i tinanom siha gi guinadok hoyu gi  
edda, masatpe i simiya pat mapega i dineku siha ya matatme ni mismo odda. 
 
 Siña ha nesisario para u ma’usa i herbicides.  Yanggen dinanche matempla-ña 
yan ma’adahi, siempre taya dañu gi uriya.  I chaguan vetiver siña ha kula huyong i 
herbicides, kosa ki u taya piniligro para i hanom papa tano (groundwater). 
 
 Pot para u libianu i inadahen i fanggualu’an na fan achago i luchan tinanom 
tatkomu i minedong i finedan lawnmower gi entalo, kosaki siña un guasan ni i lawn 
mower.  Sotta i guinasan chaguan para organic matters i odda, ya mumaolek mas i edda. 
I modelu mas ha susteni i chaguan siha, ya i mulch ha suheta punno u fan dokku. 
 
 I echu na bintahan i modelun No-Till i rinibahan erosion ginen i hanom yan i 
manglo, menos sedimentation (asenton tano, odda), mas guinahan i organic matter gi 
edda, yan ayu mina menos nesisidad abonu siha, guaha sagan i man gai probechu na  
insect siha, yan i mas prinsipat, i minaolek kualidat na groundwater yan manglo i lugat  
yan otro lugat.  

Gi minagahet, i No-Till farming, taya mas solo komu otro na modelun gualo ni 
hagas mapraktika nui taotao antigu. 
 
 I no-till na klasen gualo maolek gi todo klasen  root crops (tinanom hale siha) 
mendioka, tumates, melon, chodda, fruta, fioles yan otro siha.  Maseha hafa na tinanom 
siha ni siña matransplant, maolek gi no-till farming. 

Micro Irrigation 
 
 Pot I apmam i tiempon maipe,  anglo gi halom i CNMI, i ma’usan hanom debi na 
u ma manehan maolek.  I suplikan hanom yan i groundwater hassan.  Meggai lugat giya 
Saipan man matetmino i oran hanom.  Guaha siha tupu giya Saipan ni esta man gai 
mina’asen tatkomu 1 ppt  ni ha na problema i suplikan hanom.  I lanchero siha yan 
i komunidat man a champa gi hanom. 
 
 Pues para u mana ñalalang I probleman hanom siha, I NMC-CREES ha na 
matungo pot i sisteman Micro Irrigation.  Esti siha na sistema man ma’usa esta giya US- 
Mainland.  Siña ha satba 50% na hanom para I lancheria komu ma’ atma yan masustenin 
maolek.  Ma’usan abonu siha siempre mumenos lokkue, pues I Micro Irrigation ha satba 
i lanchero maolek na kantidan salape yan I komunidat mas maolek I kualidat yan  
guinahan hanom. 
 
 I sisteman i Micro Irrigation siha madefina komu ma’usan menos na 
hanom gi hilo pat papa I edda:  tatkomu tuhu hanom, fache pat sinatpe ginen I man  
mapega na chalan hanom gi lucha siha.  Gi fino Amerikano kumeke ilekña i 
sprinkler dikiki siha, seeping hose ni man laknos adumidide para I tinanom siha.  Gi 
hale siha. 
 
 I bintaha siha gi sisteman i Mirco Irrigation i masatban i hanom yan i abonu siha: 
sa i kantidan hanom mamide eksaktamento, i edda propio mesgo gi i tinanom siha ni  
manesisita pot para u la’la maolek.  I tinanom ha man marega yan man ma’abonu, ti i  
chaguan siha gi uriyan-niha.  I hagon yan tinekcha siha menos man gai pento attilong  
ginen sinenggen hanom.  I lanchero siempre ha kosecha man bonito na produkto. 
 
 I maplantan esti i sisteman i Micro Irrigation, gi finenena kulan nabu’bu, lao sen  
ñalalang yan ti guaguan.  Taya manesisita na pipe para chalan hanom, bomba, kula yan i  
flow meter,  valves siha yan sprinklers pat seeping hose.  Yanggen malago hao na guaha  
fully automated system, naye timer yan solenoids. 

I Micro Irrigation na sistema siña ayu i injecting fertilizer (abonu ni ma- 

inject)(dulok) yan pesticides direktamente halom gi sisteman pipe, enlugat de halom gi  
edda.  Komu menos nesisidat chemical siha, i gaston i lanchero siempre sumen dankulo  
tumunok-ña.  Etmas, menos cho’cho, sa i injection mana automatic. 
 
 I sisteman Micro Irrigation guaha bintaha para I komunidat sa menos ma’usa i  
groundwater.  I menos na ma’usan I chemical siha prumotehi i kualidad I hanom.  I  
ma’umenta i kantidan i ma’kosecha na tinanom siha inayuda i isla gi inangokon man  
guagaun na imports siha. 
 
 I Micro Irrigation siña ma’usa gi kana todo tinanom ni man maprodusi gi halom i 
CNMI. 

Intercropping trees/shrubs 
 
 Pot I prisente na nesisidat I kinalamten I ekonomia, I tano humasan na finkas  
CNMI.  I man maolek na odda esta man malingo nui man ma’establesi na hotel, bisnis  
yan homestead siha.  Ayu mina sen prisisu na u ma’usa yan ma manehan maolek I  
tetenan na man maolek odda. 
 
 I propio na modelu para u fan maprodusi fruta yan gollai siha gi dikikin lugat un  
modelu ni mafana’an Alley cropping pat Intercropping.  I alley cropping siña ta  
akumpara guato gi guma ni man sen lokka, tatkomu skyscrapers siha gi dikiki na kampun  
I gehalom na siuda siha.  Dumaña I mina tres na dimension para gualo.  I intension I  
Intercropping I para u fan matanom tronko yan shrubs siha gi tres pat mas lucha ni man  
appatao.  Gi entalo I lugat siha guaha fina chalan I agrikuttura, gulisina, pat na’ ga’ga na  
tinanom siha ni man ma’arekla. 
 
 Fuera de masatba I kampu I Intercropping meggai mas bintaha siha.  Siempre  
inayuda para probechon gualo gi hinalom salape gi kadada na tiempo ginen I tinanom  
siha pot sakkan yan lokkue para I anako na tiempo ginen I produkton I tronko siha. 
 
 Gi man egging na lugat, menos finalagon I hanom sa pinatang I uchan nui tronko  
yan ha umenta I kula (infiltration) ginen I tronko yan hale siha.  I Intercropping ha na  
guaha sen maolek na protection ginen I pests siha sa pot I diversity yan dilution I  
tinanom.  Et mismo tiempo, I Intercropping ha estraña  I kinalamten I pests siha.  Sa pot I  
menos atbeto na odda, I erosion manglo mumenos.  Pot I menos estrañan manglo  
kumeke ilekña lokkue mas maolek I lina’la I tinanom siha.  I tronko siha lokkue ha nahe  
nuhong para I man tatpapa na tinanom siha yanggen manesisita, pues mas produkton  
tinanom siha ni man chaut nui ininan addao direktamente, pues mas ha diversify I  
fanggualu’an. 
 
 Bintaha para I komunidat I ma’umenta I kualidat I groundwater, parehu yan mas  
guinahan difirentes na gulusina yan gollai siha.  Etmas, I Intercropping ha umenta I  
gatbon I tanota. 

I machoguen I inter-crop sen ñalalang-tanom ha.  Ayek I tinanom siha ni u  

mafakcha,  Para un na maolek I kualidat I edda, buenti siña un ayek I tinanom-mo ginen I  
familian legume.  An ti gof manana I uriyan halom tano gi fion I orchard mas bintaha 
para I intercropping. 
 

I intercropping tronko yan shrubs ha na siña I lanchero para u fanggana ganansia 
ginen I tano ni ti maolek magualo.  Gi gualo demonstrasion I NMC-CREES machogue I 
inter-cropping nui da’ok yan noni I ladda dumaña I kafe yan cacao.  I produkton esti siha 
na tinanom man guaguan preson niha gi metkao I entero I tano, pues siña maolek para 
ganansian I lanchero.  I Da’ok yan Noni maripara na gai ganansia gi tiempo, sa man 
tinaka años ni para u fanokcha, ya I kafe yan cacao ganansia gi kadada na tiempo. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

13 
 
 
 

Agradesimiento Siha Para 



 
 

CREES 
Cooperative Research Extension Education Service 

 
Dilip Nandwani, PhD. 

 
Program Leader Crop Improvement 

 
 

Claus Bier 
 

Outreach Coordinator 
 
 

Ross S. Manglona 
 

Director 
 

Matranslada gi fino Chamorro ginen I Ofisinan I Komision I Lengguahe (CCLPC) 
Mayo 2008 

 
 

Para mas infotmasion agang I NMC-CREES 
Gi tilifon: (670)234-5498      Fax: (670)234-0054 

 
www.crees.org 

 
Mafondu ginen: 

 
 

NRCS 
 

Cooperative Extensions Acts of May 8 and June 30, 1914 
In cooperation with the US Department of Agriculture(USDA) 

 
 
Educational programs are open to all, regardless of age, race, color, national origin, 
sex, religion or handicap. 
 

14 
 

http://www.crees.org/

